
ABSTRAK

Kajian yang dijalankan adalah bertajuk “ Program Latihan Industri :
Keberkesanannya Terhadap Pelajar Diploma Kejuruteraan Di Politeknik Port
Dickson. Keberkesanan latihan industri dalam kajian ini dilihat dari 3 aspek iaitu
peranan yang dimainkan oleh Politeknik Port Dickson, tahap kesediaan pelajar dan
juga sokongan pihak organisasi terbabit. Sampel kajian ini terdiri daripada 136 orang
pelajar iaitu 43 orang pelajar Kejuruteraan Awam, 47 orang pelajar Kejuruteraan
Elektrik dan 46 orang pelajar Kejuruteraan Mekanikal. Kajian ini dijalankan
berdasarkan prosedur kajian yang telah dibuat iaitu dimulakan dengan mengenal
pasti masalah dan objektif kajian, pengumpulan data, menganalisis data yang
diperoleh dan akhir sekali adalah cadangan atau produk. Pengumpulan data adalah
dengan menggunakan borang soal selidik yang diedarkan kepada pelajar. Data-data
yang diperoleh daripada soal-selidik dianalisis dalam bentuk min dan peratusan
menggunakan perisian SPSS. Dapatan kajian menunjukkan tahap keberkesanan
program latihan industri di kalangan pelajar Diploma Kejuruteraan di Politeknik Port
Dickson adalah di tahap yang sederhana. Oleh itu, satu cadangan produk telah
dihasilkan iaitu senarai semak bagi pelajar yang akan menjalani latihan industri.

Diharapkan pengkaji akan datang dapat menguji keberkesanan produk ini.

ABSTRACT

The research that has been carried out is “Training Industrial Program: The
Effectiveness Amongst the Diploma of Engineering Students of Politeknik Port
Dickson”. This research includes 3 aspects, the role of Politeknik Port Dickson, the
readiness of Politeknik Port Dickson students to get involved in the industrial
training and the collaboration given by the respective government and private sectors
towards this program. Respondents had been taken from 136 students, 43 from Civil
Engineering students, 47 from Electrical Engineering students and 46 from
Mechanical Engineering students. The research beginning from identifies the
problem and the objectives, collecting data, analyzes the data and lastly is suggestion
or produces a product. Recorded data and analysis concerning this research had been
distributed by using SPSS in the form of mean and percentage. The result shows that
the effectiveness stage of industrial training program amongst the Politeknik Port
Dickson students are at moderate stage. So, the researcher has produced a checklist
as a product for the students before they go to industrial training. Hopefully that

becoming researcher will examine the effectiveness of this product.

BAB I

PENGENALAN

1.1 Pendahuluan

Kementerian Pendidikan Malaysia telah mewujudkan berbagai-bagai institusi
untuk menyediakan kemahiran kepada para pelajar. Semua sistem pendidikan dan
vokasional telah dipertingkatkan bagi melahirkan lebih ramai tenaga manusia yang
terlatih. Sehubungan dengan itu, beberapa program telah diatur dan dilaksanakan dari
masa ke semasa untuk menampung permintaan pasaran, antaranya ialah latihan
industri.

Dalam perancangan sistem pendidikan negara juga, keperluan untuk
melahirkan tenaga kerja mahir tidak diabaikan. Bagi melatih tenaga manusia ini,
ianya memerlukan sesuatu latihan yang khusus bagi membentuk dan melahirkan
tenaga kerja mahir dalam berbagai-bagai bidang pekerjaan. Tenaga kerja mahir
adalah sangat diperlukan bagi sesebuah negara untuk tujuan pembangunan. Menurut
Abdul Rahman Aroff dan Zakaria Kasa (1999), Jawatankuasa Kabinet telah
mengkaji Dasar Pelajaran Kebangsaan pada 1979 dengan menyatakan bahawa sistem
pendidikan di Malaysia tidak ketinggalan memainkan peranan untuk melahirkan

tenaga kerja mahir untuk memenuhi permintaan sektor pekerjaan.



Program latihan industri diperkenalkan dalam kurikulum institusi pendidikan
sebagai usaha untuk menjadikan pendidikan dan latihan lebih berintegrasi dengan
kemahiran yang diperlukan di Negara ini (Fong Chan Onn, 1994). Kata-kata ini
bertepatan dengan saranan bekas Menteri Pendidikan Malaysia, Datuk Amar Dr.
Sulaiman Daud bahawa tenaga kerja yang cekap, kreatif dan produktif lahir daripada
aktiviti pendidikan dan latihan yang bersepadu.

Antara institusi yang menyediakan kemahiran kepada para pelajar ialah
politeknik di mana ianya merupakan salah satu Institusi Pengajian Tinggi Awam
yang bertanggungjawab untuk melahirkan graduan-graduan yang berkebolehan untuk
menjadi tenaga mahir dan separuh mahir khususnya di dalam bidang kejuruteraan
untuk diserapkan ke dalam sektor perindustrian selaras dengan visinya iaitu berazam
untuk menjadi pusat kecemerlangan pendidikan dalam bidang kejuruteraan,
perdagangan dan hospitaliti serta berazam melahirkan graduan yang berketrampilan,

berakhlak mulia dan bertanggungjawab selari dengan Falsafah Pendidikan Negara.

Untuk merealisasikan visi Politeknik Kementerian Pendidikan Malaysia ini,
setiap pelajar diwajibkan menjalani dan lulus Latihan Industri selama satu semester
(6 bulan). Latihan industri dijalankan pada semester tiga bagi kursus Sijil dan
semester empat bagi kursus peringkat diploma. Tujuannya ialah untuk memberi
pendedahan kepada pelajar mengenai suasana kerja yang sebenar serta memberi
peluang kepada pelajar untuk menghubungkaitkan kefahaman teori dan amali di

organisasi di mana pelajar ditempatkan.

Melalui latihan industri juga, ianya diharapkan dapat memenuhi misi Politeknik
Kementerian Pendidikan Malaysia iaitu untuk menghasilkan tenaga kerja separa
profesional yang berkualiti bagi menampung keperluan sektor awam dan swasta di
Malaysia di samping memenuhi matlamatnya iaitu menyediakan program pendidikan
dan latihan yang sempurna untuk melahirkan lulusan yang berilmu dan berkemahiran
luas serta mempunyai nilai etika dan moral yang tinggi. Selain itu, Politeknik
Kementerian Pendidikan Malaysia juga turut menyediakan program dan aktiviti ko-
kurikulum yang menyeluruh untuk membina akhlak, perwatakan dan potensi pelajar.



Di samping itu, matlamat Politeknik juga adalah untuk memupuk dan
mengekalkan perhubungan rapat dengan industri melalui perundingan, lawatan serta
program kerjasama antara politeknik dan industri, memberi perkhidmatan cemerlang
kepada klien lnar dan dalam politeknik dengan memberi layanan yang mesra dan

segera serta sentiasa prihatin terhadap keperluan mereka.

1.2 Latar Belakang Kajian

Latihan industri adalah amat penting bagi mendedahkan kepada para pelajar
dengan konsep sebenar alam pekerjaan di dalam menghubungkan teori kepada amali
agar pengetahuan pelajar dapat digunakan seoptimum mungkin. Hasilnya, para
pelajar akan dapat dilengkapi dengan pengetahuan, kecekapan dan kebolehan yang

relevan dan memadai sebelum mereka menceburi alam pekerjaan.

Menurut Anis (1999), latihan industri adalah suatu keadaan yang
membenarkan para pelajar untuk mengaplikasikan kemahiran yang telah dipelajari di
luar sistem persekolahan mereka dan untuk mendedahkan mereka terhadap
pengalaman kerja. Selain itu, latihan industri juga telah dikenalpasti sebagai salah
satu cara untuk memperolehi maklumat dan pengetahuan yang terkini dalam

perkembangan teknologi semasa.

Namun begitu, hakikat sebenarnya ialah program latihan industri ini secara
tidak langsung memberi peluang kepada pelajar keluar daripada suasana di dalam
kampus untuk melihat sendiri perubahan dan pembangunan teknologi negara.
Pendedahan ini diharapkan dapat melahirkan satu generasi ahli teknologi yang lebih
menyeluruh sejajar dengan wawasan negara. Latihan industri juga akan memberi
peluang kepada pelajar memahami dengan lebih dekat berhubung pelbagai aspek
pengurusan dan kemahiran berkomunikasi antara staf dari pelbagai peringkat dan

kemahiran serta lain-lain personel.



Berikutan dengan itu, program latihan industri mula ditekankan dalam
kurikulum pendidikan teknik dan vokasional di Malaysia pada tahun 1981. Tujuan
utamanya adalah untuk merancang keperluan tenaga kerja mahir yang dapat dilatih
bersesuaian dengan kehendak industri ke arah merealisasikan wawasan 2020. Ianya
selari dengan matlamat pendidikan teknik dan vokasional iaitu untuk membantu
pelajar meningkatkan potensi dan kemahiran, menerapkan nilai-nilai kerja yang baik
dan sikap positif bagi melahirkan graduan atau pekerja yang produktif dan berjaya.
Justeru itu, Politeknik-Politeknik Malaysia amnya dan Politeknik Port Dickson
(1990) khasnya telah menetapkan pelajar-pelajarnya diwajibkan mengikuti latihan

industri bagi tempoh yang ditetapkan sebelum menamatkan pengajian mereka.

Kekurangan tenaga kerja mahir berkemahiran separuh kejuruteraan
membayangkan keperluan latihan dan pendidikan yang gigih dan bersungguh-
sungguh harus dijalankan bagi membangunkan tenaga kerja di tahap program latihan
industri ini. Untuk tujuan melahirkan tenaga kerja mahir dan tenaga separuh mahir
bagi diserapkan ke industri, maka keperluan tenaga kerja dan permintaan terhadap
pendidikan dan latihan kejuruteraan harus dijalankan.

Justeru itu, pengkaji melihat hubungan antara industri dan institusi
pendidikan khasnya Politeknik Port Dickson mempunyai hubungan yang simbiosis.
Pelajar adalah bakal pekerja organisasi dan sebagai bakal pekerja, organisasi perlu
meyediakan peluang-peluang yang boleh membuka minda pelajar dan menambah

ilmu dan kemahiran pelajar semasa menjalani latihan industri.

Namun begitu, Ismail Aasis (1999) telah menyatakan bahawa kebanyakan
institusi-institusi pendidikan yang melatih tenaga kerja terlatih dan separa mahir
terutamanya dalam bidang teknik dan vokasional hanya menitikberatkan kursus
berbentuk teori sahaja dan kurang menekankan aspek amali dalam proses
pembelajaran dan pengajaran mereka. Inilah yang telah menjadi sebab mengapa
ramai daripada graduan gagal untuk bersaing semasa mereka berada di alam

pekerjaan sebenar.

Olel itu, pengkaji ingin mengkaji keberkesanan program latihan industri di
kalangan pelajar Politeknik Port Dickson yang telah menjalani latihan industri.
Dalam kajian ini, pemilihan Politcknik Port Dickson adalah berdasarkan kepada
beberapa aspek iaitu status dan lokasi. Merujuk kepada status Politeknik Port
Dickson, ianya merupakan antara Politeknik-Politcknik Kementerian Pendidikan
Malaysia yang terawal sclain lima buah Politcknik lain 1aitu Politcknik Ungku Omar,
Perak, Politeknik Sultan Ahmad Shah, Pahang, Politcknik Sultan Abdul Halim
Muazzam Shah, Kedah, Politecknik Kota Bharu, Kelantan, dan Politcknik Kuching,
Sarawak. Memandangkan Politeknik Port Dickson telah lama beroperasi iaitu sejak
bulan Jun 1990, 1anya telah mengeluarkan ramai graduan dan tenaga kerja separuh
mahir. Namun begitu, tahap keberkesanan latihan industri perlulah dikaji dari masa
ke semasa bagi meningkatkan keberkesanannya melalui langkah-langkah atau

cadangan-cadangan yang dihasilkan.

Di samping itu, dari sudut lokasi pula, Politeknik Port Dickson merupakan
Politeknik yang kedudukannya berada di kawasan pelancongan dan jauh daripada
kawasan perindustrian iaitu melebihi 50km berbanding Politeknik-Politeknik terawal
yang lain. Justeru itu, ianya telah mendorong pengkaji untuk memilih Politeknik Port
Dickson dalam kajian yang dijalankan di mana faktor jarak, pemantauan oleh pihak
Politeknik dan kesediaan pelajar merupakan antara item yang akan diambil kira

dalam menentukan keberkesanan latihan industri.

Komponen-komponen utama yang dikenal pasti terlibat dalam meningkatkan
tahap keberkesanan latihan industri di Politeknik Port Dickson ialah pelajar,

organisasi tempat latthan dan juga pihak Politeknik itu sendir.

1.3 Penyataan Masalah

Program Latihan Industri sememangnya banyak membawa keuntungan
kepada pelajar. Walau bagaimanapun, kajian oleh Wood dan Thompson dalam
Fa’izah Yaacob (2000), mendapati bahawa latihan adalah tidak berkesan dan tidak



sesuai, membazir wang dan masa. Keberkesanan latihan industri juga sukar untuk
dicapai kerana terdapatnya segelintir pelajar yang tidak mematuhi peraturan semasa

menjalani latihan industn. (Muhamad Rumzi Mamat, 2002)

Menurut Ahmad Zailani (2002), program latihan industri yang dijalankan
tidak akan mencapai tahap keberkesanan 100% sekiranya tidak mendapat kerjasama
daripada semua pihak terbabit khususnya pihak universiti, pelajar dan juga organisasi

tempat latihan.

Oleh itu, kajian ini dijalankan adalah untuk mengetahui sama ada pelajar
Diploma Kejuruteraan di Politeknik Port Dickson memperolehi manfaat daripada

program latihan industri yang telah mereka ikuti.

1.4  Persoalan Kajian

Bagi mengkaji kesesuaian latihan industri bagi pelajar Diploma Kejuruteraan
tahun akhir di Politeknik Port Dickson, beberapa persoalan kajian telah timbul
seperti berikut:

1) Sejauh manakah peranan yang dimainkan oleh politeknik dalam menentukan
kesesuaian program latihan industri terhadap pelajar?

2) Apakah tahap kesediaan pelajar dalam menjalani latihan industri?

3) Sejauh manakah dorongan yang diberikan oleh pihak organisasi terhadap
program latithan industn?

4) Apakah perkara yang meningkatkan keberkesanan latihan industri di

Politeknik Port Dickson?



1.5  Objcktif Kajian

Objcktif kajian dibahagikan kepada dua, 1aitu objektif umum dan objekuf

khusus.

1.5.1 Objektif Umum

Untuk meninjau keberkesanan program latihan industri terhadap pelajar

Diploma Kcjuruteraan di Politeknik Port Dickson.

1.5.2  Objektif Khusus

Berasaskan daripada pernyataan masalah. Maka objektif spesifik bagi kajian

mi ialah untuk:

1) Menilai peranan Politeknik Port Dickson dalam menentukan kesesuaian

latihan industri terhadap para pelajar
2) Mengukur tahap kesediaan pelajar politeknik dalam menjalani latihan industn

3) Mengukur tahap sokongan yang diberikan olch pihak organisasi tempat

latihan terhadap program latihan industn

4) Memberi cadangan kepada pihak Politeknik Port Dickson untuk

meningkatkan keberkesanan latihan industri



1.6

Rasional Kajian

Penyelidik berharap hasil dapatan kajian yang dijalankan dapat membantu

pihak-pihak berikut :

a)

b)

d)

1.7

Penyelidik
Penyelidik dapat mengenalpasti kesesuaian latihan industri terhadap bidang
pengkhususan pelajar Diploma Kejuruteraan Di Politeknik Port Dickson..

Institusi
Memberikan garis panduan kepada pihak institusi tentang kesesuaian latihan
industri kepada pelajar juga kesesuaian isi kandungan dan aktiviti pengajaran

dan pembelajaran selari dengan keperluan masa kini.

Industri
Memberikan garis panduan kepada industri untuk merancang program dan
keperluan bagi penempatan latihan industri pelajar-pelajar politeknik.

Pelajar

Memberi kesedaran kepada pelajar untuk menyediakan tahap kesediaan diri
tentang keperluan penempatan latihan industri.

Penyelidik yang akan datang

Memberikan satu garis panduan kepada penyelidik yang akan datang untuk
meneruskan penyelidikan berkaitan latihan industri.

Skop Kajian

Kajian ini akan dijalankan di Politeknik Port Dickson bagi memastikan

latihan industri yang dijalankan adalah menepati objektif pelajar dan juga institusi.



Kajian ini hanya terbatas kepada pelajar Diploma Kejuruteraan Awam, Elektrik dan
Mekanikal tahun akhir sesi 2002/2003 yang telah menjalani program latihan industri
memandangkan keputusan latihan industri yang diperolehi menunjukkan sebanyak
75% pelajar yang gagal dalam program latihan industri terdiri daripada pelajar

kejuruteraan.

1.8 Definisi Istilah

Dalam penyelidikan ini, terdapat beberapa istilah yang sering digunakan.
Bagi memberikan kefahaman yang lebih jelas dan bertepatan dengan maksud
penyelidikan ini, definisi-definisi istilah tersebut dinyatakan seperti di bawah :

1.8.1 Keberkesanan

Mengikut Kamus Pelajar (1987 :370), perkataan keberkesanan berasal dari
kata dasar ‘kesan’ yang bermaksud sesuatu yang timbul dari sesuatu kejadian. Maka,
keberkesanan dalam penyelidikan ini bermaksud akibat daripada program latihan
industri kepada pelajar Diploma Kejuruteraan di Politeknik Port Dickson.

1.8.2 Program

Menurut Hajah Noresah Binti Baharom (2000), program dimaksudkan
dengan rancangan yang menentukan dasar-dasar yang akan dijalankan dalam
pembangunan negara, perekonomian dan lain-lain. Dalam penyelidikan ini, program

membawa maksud kursus latihan industri yang diwajibkan oleh pihak institusi

kepada pelajar-pelajar adalah bertujuan untuk melahirkan graduan yang
berpengetahuan, mahir dan dapat mempraktikkan teori-teori yang dipelajari secara
praktikal di firma industri.

1.8.3 Latihan

Menurut Hajah Noresah Baharom (2000), latihan didefinisikan sebagai
pelajaran atau didikan untuk memahirkan. Latihan juga membolehkan seseorang itu
menggunakan kemahirannya. Di samping itu, latihan juga memerlukan kecerdasan
dalam menghadapi situasi, masalah dan sebagainya (Abdul Rahman Aroff dan
Zakaria Kasa, 1999). Oleh itu, dalam penyelidikan ini latithan merujuk kepada latihan
amali yang wajib dilalui oleh setiap pelajar semester 4 Diploma Kejuruteraan Awam,

Kejuruteraan Elektrik dan Kejuruteraan Mekanikal selama satu semester.

1.8.4 Industri

Menurut Hajah Noresah Baharom (2000), industri didefinisikan sebagai
perusahaan untuk membuat atau menghasilkan barangan. Dalam penyelidikan ini,
industri bermaksud kilang, firma, jabatan atau institusi bagi para pelajar Diploma
Kejuruteraan Politeknik Port Dickson menjalani latihan secara praktikal.



BABII

SOROTAN PENULISAN

2.1  Pengenalan

Latihan industri merupakan latihan yang dijalankan di organisasi atau industri
dalam jangka masa yang telah ditetapkan untuk mendapatkan pengalaman sebenar
dengan mempraktikkan apa yang dipelajari di universiti dan mempertingkatkan
kemabhiran yang diperlukan oleh sesuatu profesyen. Di samping itu, latihan industri
juga merupakan satu cara latihan di mana pelajar-pelajar ditempatkan di satu
organisasi bagi satu tempoh tertentu untuk mendapat pengetahuan, pendedahan dan
pengalaman kerja yang berkaitan dengan kursus yang diikuti.

2.2 Tujuan Latiban Industri

Secara amnya, latihan industri adalah bertujuan untuk memberi
pendedahan kepada suasana pekerjaan yang sebenar di samping mendapatkan

kemahiran untuk sesuatu kerjaya yang diceburi di samping menghasilkan graduan



12

yang berkualiti dan professional. Pelajar yang menjalankan latihan industri biasanya
dinilai dari aspek etika kerja, kecekapan kerja, kepimpinan, ketrampilan serta

keberkesanan berkomunikasi.

Merujuk Noor Azah Ibrahim (1998), antara bidang tugas yang terlibat dalam
latihan industri ini ialah pembangunan sistem samada secara berkumpulan atau
individu juga penggunaan pengaplikasian. Bidang latihan industri ini memberikan
pendedahan dan pengetahuan asas cara perlaksanaan kerja berkaitan penelitian,
pemahaman, penjelasan, mengenalpasti dan juga penyediaan prosedur untuk

dijadikan panduan.

Secara zahirnya, latithan industri mampu membawa satu nilai tambah kepada
pelajar dari aspek ilmu, kemahiran, nilai dan etika, perwatakan dan penampilan diri.
Kualiti-kualiti ini mampu memberi keyakinan dalam diri pelajar untuk mengaitkan
segala ilmu-ilmu teori yang telah dipelajari dalam situasi pekerjaan sebenar.
Menurut Atkinson (1993) dalam tulisan Khairiani, Hafizah, Nik Ahmad Rizal
(2001), latihan industri membina jambatan antara dua dunia itu dengan

menyediakan pelajar dengan pengalaman kerja yang sesuai dan secukupnya.

2.3  Objektif Program Latihan Industri Di Politeknik

Abu Sapian Jasin (1995) menyatakan bahawa antara tujuan program latihan
industri adalah supaya orang yang dilatih mendapat pengalaman yang sebenar dalam
menguasai dan mempraktikkan segala konsep, prinsip, kemahiran dan nilai yang
dikehendaki. Hal ini pula adalah selari dengan dua objektif yang dinyatakan oleh
Muhamad Rumzi Mamat (2002) iaitu :

a)  Untuk meningkatkan kemahiran pelajar di dalam sesuatu bidang pengkhususan

1aitu sebagai persediaan memasuki alam pekerjaan yang sebenar.

